
NIEMOLS AULEEN 
(Nein, niemals allein) 

(No, Never Alone) 
(Sinjt Froo! #68) 

 
1. Ekj haud soon schwoaret Läwen, mie jinkj daut sea schlajcht. 

Ekj läwd en groote Sinden, ekj wist daut wia nich rajcht. 
Dan kloppad Jesus aun mien Hoat, hee säd, “Lot mie doch nenn, 
Dan woat daut leichta sennen, dan best du niemols auleen.” 

 
Kua 1: “Nä, niemols auleen, dan best du niemols auleen, 

Wan du mie woascht nenn kroagen, dan best du niemols auleen. 
Nä, niemols auleen, nä niemols auleen, 
Dan woa ekj en die wonen, dan best du niemols auleen.” 

 
2. Mien Hoat daut kloppad sea, ekj wist ekj must waut doon’n. 

Ekj kunn nich lenja läwen, onen Gott sien Sän. 
Ekj fruach am no Vejäwunk, de Sind dee es mie Leet. 
Ekj kroagd am en mien Hoat nenn, nu sie ekj niemols auleen. 

 
Kua 2: Nä, niemols auleen, nu sie ekj niemols auleen, 

Mien Gott haft mie vesproaken, hee lat mie niemols auleen. 
Nä, niemols auleen, nä, niemols auleen, 
Mien Gott haft mie vesproaken, hee lat mie niemols auleen. 

 
3. Woo steist du met dien Läwen, jeist du noch emma auleen? 

Mien Gott, dee well die halpen, du brukst daut nich auleen. 
Mien Jesus steit un kloppat, aun diene Hoatens Däa. 
Hee steit un luat jeduldich, hee sajcht, “Lot mie doch nenn.” 

 
Kua 3: Nä, niemols auleen, dan best du niemols auleen, 

Wan du am woascht nenn kroagen, dan best du niemols auleen. 
Nä, niemols auleen, nä niemols auleen,  
Dan woat hee bie die wonen, dan best du niemols auleen. 

 
 Wieed un Musikj: Onbekaunt 
 Plautdietsch:  Hank Neufeld 


